
Tijorat banklari 
faoliyatini 
transformatsiyalashuv 

Annotatsiya: Maqolada O‘zbekiston tijorat banklari faoliyatini transformatsiyalash jarayonlari keng qamrovda tahlil qilinadi. 
Jahon moliya bozorida kechayotgan raqamli iqtisodiyotga moslashuv, xalqaro standartlarga integratsiya va korporativ 
boshqaruvni takomillashtirish jarayonlari milliy bank tizimi uchun dolzarb vazifa sifatida qaralmoqda. Tadqiqotda banklar 
faoliyatida raqamlashtirish, innovatsion texnologiyalarni joriy etish, risk-menejment tizimlarini kuchaytirish hamda mijoz
larga yo‘naltirilgan xizmatlarni rivojlantirish omillari alohida yoritilgan. Shuningdek, O‘zbekistonda amalga oshirilayotgan 
transformatsiya dasturlari amaliy jihatdan baholanib, mavjud muammolar va ularni bartaraf etish yo‘llari taklif etilgan. 
Maqola xulosalariga ko‘ra, bank faoliyatini transformatsiyalash samaradorligini oshirish nafaqat milliy moliyaviy barqaror-
likni mustahkamlaydi, balki global moliya tizimida raqobatbardoshlikni ham kuchaytiradi.

Kalit so‘zlar: tijorat banklari; transformatsiya; raqamlashtirish; innovatsion texnologiyalar; korporativ boshqaruv; xalqaro 
standartlar; risk-menejment; moliyaviy barqarorlik; fintech; elektron pullar; moliyaviy inklyuziya.
Abstract:  The article provides a comprehensive analysis of the transformation processes of Uzbek commercial banks. 
The processes of adaptation to the digital economy, integration with international standards and improvement of corpo-
rate governance taking place in the global financial market are considered urgent tasks for the national banking system. 
The study specifically highlights the factors of digitization in banking activities, the introduction of innovative technologies, 
strengthening risk management systems and the development of customer-oriented services. The transformation pro-
grams implemented in Uzbekistan are also assessed from a practical perspective, and existing problems and ways to 
overcome them are proposed. According to the conclusions of the article, increasing the efficiency of the transformation 
of banking activities will not only strengthen national financial stability, but also increase competitiveness in the global 
financial system.

Keywords: commercial banks; transformation; digitization; innovative technologies; corporate governance; international 
standards; risk management; financial stability; fintech; electronic money; financial inclusion.
Аннотация: В статье всесторонне анализируются процессы трансформации деятельности коммерческих банков 
Узбекистана. Рассматриваются вопросы адаптации к цифровой экономике, происходящей на мировом финан-
совом рынке, интеграции в международные стандарты и совершенствования корпоративного управления как 
актуальные задачи для национальной банковской системы. В исследовании особое внимание уделено цифрови-
зации деятельности банков, внедрению инновационных технологий, усилению систем риск-менеджмента, а также 
развитию клиенториентированных услуг. Кроме того, практическая оценка реализуемых в Узбекистане программ 
трансформации выявила существующие проблемы и предложила пути их устранения. По выводам статьи, повы-
шение эффективности трансформации банковской деятельности не только укрепляет национальную финансо-
вую устойчивость, но и усиливает конкурентоспособность в глобальной финансовой системе.

Ключевые слова: коммерческие банки; трансформация; цифровизация; инновационные технологии; корпоратив-
ное управление; международные стандарты; риск-менеджмент; финансовая устойчивость; финтех; электронные 
деньги; финансовая инклюзия.

 K i r i s h
So‘nggi yillarda jahon moliya bozorida kechayotgan keskin o‘zgarishlar, raqamli texnologiyalarning tezkor 

sur’atlar bilan rivojlanishi va xalqaro moliya institutlari o‘rtasidagi raqobatning kuchayishi tijorat banklari faoli-
yatini tubdan yangilashni taqozo etmoqda. Xususan, O‘zbekiston Respublikasida amalga oshirilayotgan “Yangi 
O‘zbekiston taraqqiyot strategiyasi – 2022–2026” hamda “Raqamli O‘zbekiston – 2030” dasturlari bank tizimi

ning transformatsiyasini ustuvor yo‘nalish sifatida belgilab bermoqda. Ushbu strategik hujjatlar banklarni faqat-
gina moliyaviy vositachi sifatida emas, balki milliy iqtisodiyotning barqaror o‘sishiga xizmat qiluvchi innovatsion 
institut sifatida rivojlantirishni ko‘zda tutadi.

Tijorat banklari faoliyatida transformatsiya jarayonlari nafaqat texnologik modernizatsiyani, balki tashkiliy 
tuzilma, risk-menejment tizimlari, korporativ boshqaruv, xalqaro standartlarga moslashuv va mijozlarga xizmat 
ko‘rsatish sifatini tubdan o‘zgartirishni talab etadi. Shu nuqtayi nazardan, bugungi kunda banklar faoliyatini 
transformatsiyalash jarayoni uchta asosiy omil bilan belgilanmoqda:

– Raqamli texnologiyalarni joriy etish – masofaviy xizmatlar, mobil ilovalar, sun’iy intellekt va “big data” 
asosida qaror qabul qilish tizimlari bank amaliyotiga keng kirib kelmoqda.

– Xalqaro standartlarga moslashuv – IFRS va Bazel III talablari asosida moliyaviy hisobot hamda risklarni 
boshqarish tizimlari yangilanmoqda.

– Korporativ boshqaruvni takomillashtirish – banklarda shaffoflik, samarali nazorat va manfaatdor tomon-
lar bilan aloqalarni kuchaytirish transformatsiyaning muhim yo‘nalishiga aylangan.

O‘zbekistonda amalga oshirilayotgan bank islohotlari jarayonida transformatsiya nafaqat ichki bozor talab-
lariga moslashuv, balki xorijiy investorlarni jalb qilish, xalqaro moliya bozorida raqobatbardosh bo‘lish va mam-
lakat iqtisodiyotining barqaror o‘sishini ta’minlashga qaratilgan. Shunday ekan, transformatsiya jarayonlarini 
chuqur ilmiy asosda tahlil qilish hamda uni takomillashtirish yo‘llarini ishlab chiqish bugungi kunda nafaqat 
amaliy, balki ilmiy jihatdan ham dolzarb masaladir.

M a v z u g a  o i d  a d a b i y o t l a r  s h a r h i
Tijorat banklari faoliyatini transformatsiyalash jarayonlari bugungi kunda ilmiy hamjamiyat va amaliyotchi 

mutaxassislar e’tiborida bo‘lgan dolzarb mavzulardan biridir. Bu yo‘nalishda xorijiy olimlarning nazariy ishlari, 
xalqaro moliyaviy institutlarning tahlillari hamda O‘zbekiston Respublikasida amalga oshirilayotgan islohotlar 
alohida o‘rin tutadi. Ushbu masalaga oid adabiyotlar uchta asosiy blok bo‘yicha tahlil qilinadi: nazariy yon-
dashuvlar, xalqaro amaliyot va tajribalar, milliy islohotlar va o‘ziga xos jihatlar.

Bank menejmenti va transformatsiya jarayonlari nazariy jihatdan F. Allen va E. Carletti (2013) tomonidan 
keng yoritilgan bo‘lib, ular bank tizimining moliyaviy barqarorlik va iqtisodiy o‘sishda tutgan markaziy rolini 
ta’kidlagan. R. Levine (2005) esa banklar faoliyatini modernizatsiyalash iqtisodiy rivojlanishning muhim dray-
veri ekanini ko‘rsatadi. Ularning nazariy ishlari transformatsiya jarayonining ikki tomonlama xarakterga ega 
ekanini — bir tomondan texnologik modernizatsiya, ikkinchi tomondan korporativ boshqaruvni takomillashtirish 
zarurligini asoslab beradi.

Moliyaviy transformatsiyaning konseptual asoslari IMF (2022) va World Bank (2023) hisobotlarida keng 
yoritilgan. Ular transformatsiyaning asosiy drayverlari sifatida raqamlashtirish, fintech integratsiyasi, moliyaviy 
inklyuziya va risk-menejment tizimlarining kuchayishini ko‘rsatadi. Jahon bank amaliyotida transformatsiya 
jarayonlari ko‘plab misollar bilan asoslangan. Yevropa banklari tajribasida “open banking” va API integratsi-
yasi asosida mijozlarga keng ko‘lamli raqamli xizmatlar taqdim etilmoqda (OECD, 2021). AQSh va Buyuk Bri-
taniya banklari esa fintech kompaniyalari bilan hamkorlikni kuchaytirish orqali innovatsion mahsulotlar ishlab 
chiqmoqda.

Janubiy Koreya va Xitoy banklarida transformatsiya jarayonlari sun’iy intellekt va “big data” texnologiyalari 
asosida amalga oshirilmoqda. Bu mamlakatlarda mijoz kredit qobiliyatini baholashda AI-algoritmlar qo‘llanilib, 
kredit risklari samarali boshqarilmoqda. Turkiya va Gruziya kabi davlatlarda esa mobil banking aholining 70–80 
foizi tomonidan faol qo‘llanilayotgani transformatsiya jarayonlarining yuqori samaradorligini ko‘rsatadi. Bazel 
qo‘mitasining (2021) moliyaviy barqarorlikka oid hisobotlarida bank transformatsiyasi nafaqat texnologiyalarni 
joriy etish, balki risklarni oldini olish va kapital yetarliligini oshirish bilan chambarchas bog‘liq ekani ta’kidlanadi.

O‘zbekiston Respublikasida tijorat banklari faoliyatini transformatsiyalash davlat strategiyalarining ustuvor 
yo‘nalishlaridan biri hisoblanadi. Prezidentning PF–60-son Farmoni (2022) va “Bank tizimini isloh qilish strate-
giyasi 2020–2025” hujjatlarida banklarni modernizatsiya qilish, raqamlashtirish va xususiylashtirish jarayonlari 
aniq belgilab berilgan. Markaziy bank (2023) ma’lumotlariga ko‘ra, so‘nggi yillarda banklar tomonidan “Milliy 
Mobile”, “Hamkor Mobile” kabi mobil ilovalar joriy etildi, masofaviy xizmatlardan foydalanuvchilar soni keskin 
ortdi. Anorbank va TBC Bank kabi xorijiy kapital ishtirokidagi banklar transformatsiya jarayonlariga yangi impuls 
berdi.

Shuningdek, tijorat banklari faoliyatida xalqaro moliyaviy hisobot standartlari (IFRS) bosqichma-bosqich 
joriy qilinmoqda. Bu esa moliyaviy shaffoflikni oshirish va xorijiy investorlar ishonchini mustahkamlashga xizmat 
qilmoqda.

Adabiyotlarni tahlil qilish shuni ko‘rsatadiki, bank transformatsiyasi ko‘p qirrali jarayon bo‘lib, u texnologik 
modernizatsiya, boshqaruvni takomillashtirish va xalqaro standartlarga moslashuvni o‘z ichiga oladi. Xalqaro 
tajriba muvaffaqiyatli transformatsiya uchun fintech integratsiyasi, mijozlarga yo‘naltirilgan xizmatlar, risk-me-
nejmentni kuchaytirish hamda kadrlar salohiyatini oshirish muhim ahamiyatga ega ekanini ko‘rsatadi. O‘zbekis
tonda esa transformatsiya jarayonlari davlat strategiyalari va xorijiy tajriba uyg‘unligida amalga oshirilmoqda.

T a d q i q o t  m e t o d o l o g i ya
Mazkur tadqiqot metodologiyasi tijorat banklari faoliyatini transformatsiyalash jarayonlarini har tomonlama 

o‘rganishga qaratilgan bo‘lib, unda nazariy, empirik va statistik yondashuvlar uyg‘unlashtirilgan. Transformat-
siya jarayonlari murakkab va ko‘p qirrali bo‘lgani uchun uni faqat bitta uslub orqali baholash yetarli emas. Shu 
bois, ilmiy natijalarning ishonchliligini ta’minlash hamda ularning amaliy ahamiyatini oshirish maqsadida bir 
nechta ilmiy-uslubiy yo‘nalishlardan foydalanildi.

Avvalo, nazariy-metodik yondashuv tadqiqotning asosiy poydevorini tashkil etdi. Jahon ilm-fanida bank 
menejmenti, raqamli transformatsiya, xalqaro moliyaviy standartlar va korporativ boshqaruv sohasida keng 
e’tirof etilgan F. Allen, E. Carletti, R. Levine kabi olimlarning ishlari o‘rganildi. Shuningdek, IMF, World Bank va 
Basel Committee tomonidan ishlab chiqilgan normativ hujjatlar, tahliliy hisobotlar va tavsiyalar milliy tajribani 
xalqaro amaliyot bilan taqqoslash imkoniyatini berdi. Bu yondashuv orqali O‘zbekiston tijorat banklari uchun 
zarur bo‘lgan transformatsiya yo‘nalishlari nazariy jihatdan asoslab berildi.

Ikkinchidan, empirik tahlil usullari qo‘llanilib, bevosita milliy banklarning amaliy faoliyatiga oid ma’lumotlar 
o‘rganildi. O‘zmilliybank, Ipoteka bank, Hamkorbank, Anorbank va boshqa tijorat banklarining yillik hisobotlari 
asosida banklarning aktiv va majburiyatlari, kredit portfeli hamda depozitlar hajmidagi o‘zgarishlar tahlil qilindi. 
Shuningdek, Markaziy bank, Moliya vazirligi va Davlat statistika qo‘mitasi ma’lumotlari asosida transformat-
siya dasturlari doirasida amalga oshirilgan investitsiyalar va raqamli xizmatlar samaradorligi baholandi. Bu 
yondashuv transformatsiya jarayonlarining nafaqat nazariy, balki real amaliy natijalarini ham aniqlash imkonini 
berdi.

Uchinchidan, statistik va iqtisodiy-matematik usullar tadqiqotning ilmiy asoslanganligini kuchaytirdi. 2020–
2024-yillar davomida bank ko‘rsatkichlari dinamikasiga asoslangan trend tahlili, raqamli xizmatlar hajmi bilan 
bank daromadlari o‘rtasidagi bog‘liqlikni ko‘rsatuvchi korrelyatsiya va regressiya tahlillari amalga oshirildi. 
Shuningdek, likvidlik, rentabellik va kapital yetarliligi kabi moliyaviy koeffitsiyentlar hisoblab chiqilib, banklar
ning moliyaviy barqarorligi chuqur o‘rganildi. Ushbu yondashuv bank transformatsiyasining samaradorligini 
ob’ektiv ko‘rsatkichlar orqali baholashga xizmat qildi.

To‘rtinchidan, taqqoslash va benchmarking usuli asosida O‘zbekiston bank tizimidagi o‘zgarishlar AQSh, 
Yevropa, Janubiy Koreya va Turkiya kabi mamlakatlarning ilg‘or tajribalari bilan qiyoslandi. Bu uslub milliy sha-
roitga eng mos va amaliy jihatdan samarali bo‘lgan yechimlarni aniqlash imkonini berdi.

Nihoyat, ilmiy yangilikni ta’minlash usullari orqali tadqiqot milliy xususiyatlarni hisobga olgan holda kon-
septual yondashuv ishlab chiqishga qaratildi. Transformatsiya jarayonlarining o‘ziga xos jihatlari xalqaro stan-
dartlar bilan uyg‘unlashtirilib, tijorat banklari uchun ilmiy asoslangan hamda amaliy qo‘llanilishi mumkin bo‘lgan 
yo‘riqnomalar taklif qilindi.

Xulosa qilib aytganda, mazkur metodologiya transformatsiya jarayonlarini nazariy jihatdan tahlil qilish, 
amaliy jihatdan baholash va xalqaro tajriba bilan taqqoslash orqali ilmiy yangilik yaratishga qaratilgan kom-
pleks yondashuvni ifodalaydi. Bu esa O‘zbekiston tijorat banklarida transformatsiya jarayonlarini yanada tako-
millashtirish uchun puxta ilmiy asos yaratadi.

T a h l i l  v a  n a t i j a l a r
Tijorat banklari faoliyatini transformatsiyalash jarayonlarini tahlil qilish O‘zbekiston moliya bozorining 

hozirgi holati, xalqaro tajribalar va milliy islohotlar o‘zaro taqqoslanishi asosida olib borildi. Transformatsiyaning 
asosiy natijalari uchta yo‘nalishda yaqqol ko‘zga tashlanmoqda: raqamlashtirish, korporativ boshqaruvni tako-
millashtirish va xalqaro standartlarga integratsiya.

So‘nggi yillarda O‘zbekiston bank tizimida raqamli xizmatlar jadal rivojlandi. Markaziy bank ma’lumotlariga 
ko‘ra, 2020–2024-yillar oralig‘ida mobil banking va internet banking foydalanuvchilari soni to‘rt baravardan ortiq 
oshgan. Masalan, “Milliy Mobile” va “Hamkor Mobile” ilovalari orqali mijozlarning 70 foizdan ortiq operatsiyalari 
masofaviy amalga oshirilmoqda. Bu nafaqat bank xizmatlari tezligi va sifatining oshganini, balki banklarning 
xarajatlari ham sezilarli kamayganini ko‘rsatmoqda.[12]

Shuningdek, ayrim tijorat banklari sun’iy intellekt asosida mijozlarni tahlil qilish va kredit scoring tizimla
rini joriy etmoqda. Bu orqali kredit risklari kamayib, mijozlarga xizmat ko‘rsatish jarayoni tezlashmoqda. Lekin 
barcha banklar uchun IT-infratuzilmaning zaifligi va kiberxavfsizlik muammolari dolzarbligicha qolmoqda.

Transformatsiya jarayonida banklarda korporativ boshqaruv tamoyillarini mustahkamlashga alohida e’tibor 
qaratilmoqda. Xususan, yirik tijorat banklari kuzatuv kengashlari tarkibiga xorijiy ekspertlarni jalb etish, mus-
taqil direktorlar institutini rivojlantirish bo‘yicha chora-tadbirlar ko‘rmoqda. Bu shaffoflikni oshirishi bilan birga, 
banklarning xalqaro investorlar uchun jozibadorligini ham kuchaytirmoqda. Shu bilan birga, ayrim banklarda 
transformatsiya jarayonlari sust kechmoqda. Tashkiliy tuzilmaning eskiligi, kadrlar malakasining yetishmasligi 
va innovatsion g‘oyalarni tezkor joriy etishdagi qiyinchiliklar transformatsiyaning samaradorligini pasaytirayot-
gan omillardan hisoblanadi.

O‘zbekistonda tijorat banklari bosqichma-bosqich xalqaro moliyaviy hisobot standartlari (IFRS) asosida 
ishlashga o‘tmoqda. Bu moliyaviy hisobotlarning shaffofligini oshirib, xorijiy investorlar ishonchini kuchayti
rishga xizmat qilmoqda. Shuningdek, Bazel III talablari asosida kapital yetarliligi va risk-menejment tizimla-
rini joriy etish bo‘yicha amaliy ishlar olib borilmoqda. Natijalar shuni ko‘rsatadiki, xalqaro standartlarga to‘liq 
moslashuv hali yakuniga yetmagan bo‘lsa-da, banklarning moliyaviy barqarorligi sezilarli darajada mustahkam
langan. Masalan, 2024-yil oxirida yirik banklarning kapital yetarliligi ko‘rsatkichi 14–15 foiz atrofida bo‘lib, bu 
Bazel III minimal talabidan yuqoriligini ko‘rsatmoqda.

Xalqaro tajriba bilan solishtirganda, O‘zbekiston banklarining transformatsiya jarayonlari hali boshlang‘ich 
bosqichda ekanligi ayon bo‘ladi. Masalan, Janubiy Koreyada bank mijozlarining 90 foizdan ortig‘i fintech aso-
sida xizmatlardan foydalanayotgan bo‘lsa, O‘zbekistonda bu ko‘rsatkich hali 40–45 foiz atrofida. Shuningdek, 
Yevropa banklarida “open banking” tizimi keng tatbiq etilgan bo‘lsa, bizda hali normativ-huquqiy asos to‘liq 
shakllanmagan.

Biroq milliy sharoitda amalga oshirilayotgan transformatsiya jarayonlari o‘ziga xos ustunliklarga ham ega. 
Xususan, davlat dasturlari va Prezident farmonlari orqali transformatsiyaga siyosiy qo‘llab-quvvatlash berilayot-
gani, tijorat banklariga xorijiy investorlarni jalb etish uchun keng imkoniyatlar yaratilayotgani milliy modelning 
afzalliklaridan biridir.[10]

Tahlillar shuni ko‘rsatadiki, transformatsiya jarayonlari natijasida banklarning mijozlar bazasi kengaydi, 
xizmatlar sifati oshdi va raqamli moliyaviy inklyuziya kuchaydi. Shu bilan birga, quyidagi muammolar saqlanib 
qolmoqda: IT-infratuzilmaning eskiligi va kiberxavfsizlik tahdidlari, bank xodimlarining raqamli texnologiyalar 
bo‘yicha malakasining pastligi, xalqaro standartlarga moslashuvda huquqiy va amaliy muammolar, fintech 
kompaniyalari bilan hamkorlikning sustligi.

Umuman olganda, tijorat banklari faoliyatida transformatsiya jarayonlari ijobiy samara bermoqda. Ular 
orqali xizmatlar tezligi va sifati oshib, moliyaviy barqarorlik mustahkamlanmoqda. Biroq xalqaro raqobat sha-
roitida muvaffaqiyat qozonish uchun transformatsiya jarayonlarini yanada jadallashtirish, ilg‘or tajribalarni joriy 
etish va mavjud muammolarni tizimli hal qilish zarur.

Tijorat banklari faoliyatini transformatsiyalash jarayonlarini amaliy natijalar asosida tahlil qilishda statistik 
ko‘rsatkichlar muhim ahamiyat kasb etadi. Chunki transformatsiya jarayonlari faqat nazariy konsepsiyalar bilan 
emas, balki banklarning real moliyaviy ko‘rsatkichlari orqali o‘z tasdig‘ini topadi.

So‘nggi yillarda O‘zbekiston bank tizimida sezilarli o‘zgarishlar kuzatildi. Markaziy bank ma’lumotlariga 
ko‘ra, 2020-yilda tijorat banklarining jami aktivlari 325 trln so‘mni tashkil etgan bo‘lsa, 2024-yil yakunida bu 
ko‘rsatkich 800 trln so‘mga yaqinlashgan. Bu esa bank tizimi hajmining qariyb ikki barobar o‘sishini anglatadi. 
Mazkur o‘sish, avvalo, raqamli transformatsiya dasturlarining samarasi sifatida baholanishi mumkin.

Depozitlar bo‘yicha ham ijobiy dinamika kuzatilmoqda. Agar 2020-yilda banklardagi jami depozitlar hajmi 
110 trln so‘mni tashkil etgan bo‘lsa, 2024-yil oxirida bu ko‘rsatkich 260 trln so‘mga yetgan. Shuningdek, jismoniy 
shaxslarning masofaviy xizmatlardan foydalanish ulushi ham keskin oshgan. Masalan, 2020-yilda mijozlarning 
atigi 20 foizi mobil banking va internet banking xizmatlaridan foydalangan bo‘lsa, 2024-yilda bu ko‘rsatkich 60 
foizdan oshdi.

Kredit portfeli hajmida ham transformatsiya ta’siri yaqqol sezilmoqda. 2020-yilda 220 trln so‘mni tashkil 
etgan ko‘rsatkich 2024-yil oxiriga kelib 500 trln so‘mdan oshgan. Shu bilan birga, kredit portfelining 30 foizdan 
ortiq qismi kichik biznes va xususiy tadbirkorlik subyektlariga yo‘naltirilgani iqtisodiyotda raqamli transformat-
siya bilan bir qatorda moliyaviy inklyuziyaning ham kuchayib borayotganini ko‘rsatadi.

Raqamlashtirish jarayonlari statistika orqali yaqqol ko‘rinmoqda. Masalan, 2020-yilda elektron to‘lovlar 
hajmi 250 trln so‘mni tashkil etgan bo‘lsa, 2024-yilda bu ko‘rsatkich 1 200 trln so‘mga yetgan. Bu esa transfor-
matsiya jarayonlarining asosiy drayveri sifatida raqamli texnologiyalarning keng qo‘llanilayotganini anglatadi.
[11]

Kapital yetarliligi va moliyaviy barqarorlik ko‘rsatkichlari ham ijobiy tomonga o‘zgarmoqda. Bazel III stan
dartlariga ko‘ra, tijorat banklarining kapital yetarliligi minimal darajada 8 foizni tashkil etishi lozim. O‘zbekis-
tonda esa 2024-yilda yirik banklarning kapital yetarliligi 14–15 foizni tashkil etib, xalqaro minimal talablardan 
ancha yuqori ekanini ko‘rsatmoqda.

Biroq statistik tahlil muammoli jihatlarni ham ochib beradi. Jumladan, IT-infratuzilma yetarlicha rivojlan-
maganligi sababli ayrim banklarda masofaviy xizmatlar qamrovi past darajada qolmoqda. Masalan, ayrim 
hududlarda internet bankingdan foydalanuvchilar ulushi 25–30 foizdan oshmagan. Shuningdek, kredit port-
felida muammoli kreditlar ulushi 2024-yilda ham 4–5 foiz atrofida saqlanib qolmoqda, bu esa transformatsiya 
jarayonlarining to‘liq samaradorlikka erishmaganidan dalolat beradi.

Umuman olganda, statistik tahlil shuni ko‘rsatadiki, tijorat banklari faoliyatida transformatsiya jarayonlari 
moliyaviy ko‘rsatkichlarda sezilarli ijobiy natijalar bergan. Aktivlar, kreditlar, depozitlar hajmi oshgan, raqamli 
xizmatlardan foydalanuvchilar soni ko‘paygan, xalqaro standartlarga moslik darajasi mustahkamlangan. Biroq 
infratuzilmaviy cheklovlar, kiberxavfsizlik muammolari va kadrlar salohiyatining yetishmasligi transformatsiya
ning asosiy to‘siqlari sifatida saqlanib qolmoqda.

O‘zbekiston tijorat banklari faoliyatida transformatsiya jarayonlarini tahlil qilish shuni ko‘rsatadiki, bu 
jarayon milliy iqtisodiyot rivojlanishi uchun strategik ahamiyatga ega. Transformatsiya banklarning raqamli tex-
nologiyalarni joriy etishi, xizmat ko‘rsatish sifatini oshirishi va xalqaro moliyaviy standartlarga moslashuvi orqali 
ularning samaradorligini sezilarli darajada oshirmoqda. Biroq ushbu natijalar bilan bir qatorda muammoli jihat-
lar ham mavjud bo‘lib, ularni chuqur muhokama qilish zarur.

Raqamli transformatsiya orqali bank xizmatlari tezligi va qulayligi sezilarli darajada oshdi. Elektron to‘lovlar 
hajmining 2020–2024-yillarda qariyb besh barobar ortishi, mobil banking foydalanuvchilari sonining uch baro-
bar ko‘payishi buning yorqin misolidir. Ammo raqamlashtirish jarayonida hududlararo tafovutlar ham saqlanib 
qolmoqda. Toshkent shahri va yirik viloyat markazlarida raqamli xizmatlardan keng foydalanilayotgan bo‘lsa, 
chekka hududlarda internet infratuzilmasining sustligi sababli qamrov past darajada qolmoqda. Bu esa moli-
yaviy inklyuziya jarayonlarini sekinlashtiradi.

Transformatsiya jarayonlari banklarda korporativ boshqaruv sifatini oshirishga ham xizmat qilmoqda. Xori-
jiy ekspertlarni kuzatuv kengashlariga jalb etish va mustaqil direktorlar institutini rivojlantirish boshqaruvning 
shaffofligi hamda samaradorligini kuchaytirmoqda. Shu bilan birga, ayrim banklarda eskicha boshqaruv uslub
lari saqlanib qolmoqda, qaror qabul qilish jarayonida tezkorlik yetarli emas. Bu esa transformatsiya jarayonla
rining amaliy samaradorligini pasaytirishi mumkin.[7]

O‘zbekiston banklarining IFRS va Bazel III standartlariga bosqichma-bosqich o‘tishi moliyaviy barqaror
likni ta’minlashda muhim qadamdir. Natijada yirik banklarning kapital yetarlilik ko‘rsatkichi xalqaro minimal 
talabdan yuqori darajaga chiqdi. Lekin kichik banklarda ushbu standartlarni to‘liq tatbiq etishda moliyaviy va 
tashkiliy qiyinchiliklar mavjud. Ayniqsa, muammoli kreditlarning yuqori ulushi ayrim banklarda risk-menejment 
samaradorligi yetarli emasligini ko‘rsatmoqda.

Jahon tajribasi shuni ko‘rsatadiki, muvaffaqiyatli bank transformatsiyasi nafaqat texnologiyalarni joriy 
etishga, balki ularni to‘liq integratsiya qilishga bog‘liq. Masalan, Janubiy Koreyada bank xizmatlarining 90 foizi 
fintech platformalari orqali amalga oshiriladi. O‘zbekistonda esa bu ko‘rsatkich hali 40–45 foiz atrofida. Bundan 
tashqari, “open banking” tizimining to‘liq joriy qilinmaganligi ham xalqaro standartlarga moslashuvni sekin-
lashtirmoqda.

Ijobiy tomonlari sifatida banklarning aktivlari va depozitlari hajmi keskin oshgani, xizmatlar sifati yaxshi
langani, raqamli texnologiyalardan foydalanish kengaygani ko‘rsatib o‘tiladi. Salbiy jihatlar esa kiberxavfsizlik 
muammolari, infratuzilmaviy cheklovlar, kadrlar salohiyatining yetishmasligi va muammoli kreditlarning yuqori 
ulushi bilan bog‘liq.

Shu bois transformatsiya jarayonlari doimiy ravishda takomillashtirilishi zarur. Bu jarayonni tezlashtirish 
uchun muhim yo‘nalishlar quyidagilardan iborat: IT-infratuzilmani modernizatsiya qilish va hududlararo tafo-
vutlarni kamaytirish, bank xodimlari malakasini oshirish uchun maxsus ta’lim dasturlarini joriy etish, kiberxavf-
sizlikni kuchaytirish bo‘yicha milliy darajadagi chora-tadbirlarni amalga oshirish hamda fintech kompaniyalari 
bilan hamkorlikni kengaytirish orqali innovatsion xizmatlarni joriy etish.

Umuman olganda, transformatsiya jarayonlari O‘zbekiston bank tizimining raqobatbardoshligini oshirishda 
hal qiluvchi omil bo‘lib, ularni samarali davom ettirish banklarning nafaqat milliy, balki xalqaro moliya bozorida 
ham o‘z o‘rnini mustahkamlashiga xizmat qiladi.

X u l o s a  v a  t a k l i f l a r
O‘zbekiston tijorat banklari faoliyatini transformatsiyalash jarayonlari chuqur tahlil qilinganda, ushbu 

jarayon milliy moliya tizimining barqarorligini ta’minlash va uni global raqobat maydoniga olib chiqishda hal 
qiluvchi omil ekanligi ayon bo‘ladi. Transformatsiya nafaqat bank xizmatlarining raqamlashtirilishi, balki korpo-
rativ boshqaruvni takomillashtirish, risk-menejmentni kuchaytirish va xalqaro standartlarga moslashuvni ham 
o‘z ichiga oladi.

Tahlillar shuni ko‘rsatadiki, so‘nggi yillarda banklarning aktivlari, kredit portfeli va depozitlari hajmi sezilarli 
darajada oshgan, elektron to‘lovlar hajmi esa bir necha barobar ko‘paygan. Bu jarayon banklar faoliyatida 
raqamli texnologiyalarning muvaffaqiyatli joriy etilayotganidan dalolat beradi. Shu bilan birga, transformatsiya 
jarayonlarida mavjud muammolar ham aniqlanmoqda: IT-infratuzilmaning yetarli darajada rivojlanmaganligi, 
hududlararo tafovutlar, kiberxavfsizlik xavflari hamda kadrlar malakasining transformatsiya talablariga to‘liq 
javob bermasligi.

Xalqaro tajriba bilan solishtirganda, O‘zbekiston banklari transformatsiya yo‘lida hali boshlang‘ich 
bosqichda ekani kuzatilmoqda. Biroq davlat tomonidan qabul qilingan islohotlar, Prezident farmonlari va strate-
gik dasturlar transformatsiya jarayonlariga kuchli siyosiy qo‘llab-quvvatlash bermoqda. Bu esa bank tizimining 
tezkor modernizatsiyasi uchun mustahkam huquqiy va tashkiliy asos yaratmoqda.

Yakuniy xulosa sifatida aytish mumkinki, tijorat banklari faoliyatini transformatsiyalash jarayonlarini yanada 
jadallashtirish, innovatsion texnologiyalarni keng joriy etish, xalqaro standartlarga to‘liq moslashuvni ta’minlash 

va inson kapitalini rivojlantirish O‘zbekiston bank tizimining raqobatbardoshligini oshirishda eng muhim ustu-
vor yo‘nalishlardir. Transformatsiya samarali amalga oshirilsa, banklar nafaqat milliy iqtisodiyotning barqaror 
o‘sishiga, balki mamlakatning xalqaro moliyaviy imijini mustahkamlashga ham sezilarli hissa qo‘shadi.

